
 

Хартыынаны көрдөрүү 

Оҕо хартыына ойуутун кыра сааһыттан олус сөбүлээн, кэрэхсээн көрөр. 

Хартыына оҕону тулалыыр эйгэни билиһиннэриигэ, оҕо билиитин-көрүүтүн, 

кэҥэтиигэ, чуолкайдыырга, тылы байытыыга биир сүҥкэн суолталаах. 

Итинитэҥэ оҕо болҕомтото, кэтээн көрөр, толкуйдуур дьоҕура, саҥарар саҥата 

сайдар.  

Е.И. Тихеева оҕону кытта үлэҕэ туттуллар хартыыналары темаларынан 

маннык араарбыта 

1. Бырааһынньыктар. 

2. Улахан дьон үлэтэ 

3. Тутуу 

4. Көлө арааһа 

5. Оҕо олоҕо, дьарыга 

6. Күннээҕи олох тэриллэрэ 

7. Айылҕа 

 

Хартыынаны көрүү дьарыктаныы быһыытынан бары оҕолору кытта 

ыытыллар. Бастаан хартыынаны ойуута суох өттүнэн ыйанар. Иитээччи 

хартыына ис хоһоонугар сөп түбэһиннэрэн хоһоон ааҕан, таабырын таайтаран 

эбэтэр кылгас киирии сэһэргэһии кэнниттэн ойуулаах өттүнэн эргитэр, 

болҕойон көрөллөрүгэр бириэмэ аныыр.Онтон ыйытыы көмөтүнэн ырытыы 

саҕаланар. 

Ыйытыы туруоруу бэрээдэгэ 

 

1. Хартыына сүрүн ис хоһоонун арыйар ыйытыы. Хартыынаҕа туох  

ойууламмытый? Хайдах ааттыахха сөбүй? 

2. Эттиктэри ойуулуур ыйытыылар.Тугуй? Кимий? Кимнээҕий? Тугу 

гынарый? Ханна? Туохха майгынныырый? 

3. Эттиктэр бэйэ-бэйэлэрин ситимнэрин быһаарар. Тоҕо? Тугунан 

майгыннаһалларый? 

4. Хартыына ис хоһоонунан эр буолбакка, оҕо толкуйдуур дьоҕурун 

сайыннарар ыйытыылар Ону эн хантан билэҕиний? Ити иннинэ туох 

буолбута буолуой? Туох дии саныыгын? 

5. Оҕо тус олоҕун кытта ситимниир ыйытыылар. Эйиэхэ маннык оонньуур 

баар дуо? Эн ытын оҕото хайдаҕый? 

6. Улахан саастаахтарга маарыннаһар эбэтэр биир суолтаҕа туттуллар 

тыллары булууга анаммыт ыйытыылар. Өссө туох диэн этиэххэ сөбүй? 

(маҥан-үрүҥ). 

Холобур, орто бөлөххө «Кыһыҥҥы тыаҕа» хартыынанан ыйытыылар. 



 
 

1) Ханнык дьыл кэмэ ойууламмытый? 

2) Хартыынаҕа кимнээх баалларый? 

3) Атыннык кинилэри хайдах ааттыахха сөбүй? 

4) Оҕолор ханна кэлбиттэрий? 

5) Тыабытын ойулаан кэпсээн эрэ, хайдаҕый? 

6) Бу оҕолорбут хайдах таҥныбыттарый? 

7) Кинилэр хайыы кэлбиттэрий тыаҕа? 

8) Ханнык кыыллар баалларый? Кинилэр хайдахтарый? 

9) Кыыллар оҕолорго хайдах сыһыаннаспыттарый? 

10) Оҕолор үөрбүттэр дуо? Тоҕо итинник дии саныыгынҺ 

11) Оҕолор бу тыаҕа хайдах кэлбиттэрэ буолуой? 

12) Эһиги кыһын тыаҕа сылдьыбыккыт дуо? 

 

Онтон иитээчи бэйэтэ кэпсээин оҥорон кэпсиир. 

Холобур.  

Олус үчүгэй! Барытын сөпкө ойулаатыгыт. Бу уруһуйу уруһуйдаабыт 

худуоһунньук олус үчүгэйдик ойуулаабыт дии?  Оҕолор, аны мин бу уруһуйу 

ойуулуурбун истин эрэ: 

«Үчүгэйиэн, кыһыҥҥы тыаҕа сылдьар! Хаарбыт ойуурга күлүмүрдээн 

көстөр,  мастар лабаалара хаарынан  бүрүллүбүттэр. Кыһын тыаҕа олус 

чуумпу. Оҕолор, ойуур кытыытыгар чыычаахтары, кыра кыыллары аһата 



кэлбиттэр.Кыыллар олус оҕолору сэҥээрбиттэр, куттамматтар. Чугаһааннар 

туораахтары, килиэп тоорохойун сииллэр. Олус да үчгэй салгыннаах 

кыһыҥҥы тыабыт.» 

Онтон иитэччи оҕолорго түҥэтиллэр матырыйаал быһыытынан кыра 

кээмэйдээх эттик ойууламмыт хартыыналарын, открыткалары биэрэр. Кыра 

бөлөххө – эттиктэри ааттааһын, улахан бөлөххө – тэҥнээһин, бөлөхтөөһүн, 

наардааһын, таабырын айан оҥоруу ыытыллар. 


